« Жігіт сұлтаны  -2015 » сайысының дайындамасы
   Мақсаты: Ата салтын насихаттай отырып, нағыз қазақ жігітінің бойындағы қасиеттерімен таныстыру.Ата салтын ардақтайтын, өз елін сүйер нағыз қазақ жігітінің қасиеттерін бойына сіңіре білер ұрпақты тәрбиелеу. 
Жүргізуші:          
Армысыздар ағайын, құрбы-құрдас!

Бармысыздар, жан күйер әз-қауымдас!

Бүгінгі кеш сайысты біз бастайық

Сайыста көңілменен қол соғалық.

                                           Біздерде ойын-сауық басталады,

                                           Тамаша күй тартылып ән салады.

                                           Қошеметтеп қол соғып отыралық,

                                           Ұмытарсыз күні бойғы шаршағанды.

Бағына бақытты елдің туған ұлан,

Бойына бар асылды жиған ұлан.

Қазақтың қасиетті жігіттері,

Жанына нұр дарыған, жыр дарыған.

                                           Дария ой, даналардан бата алғандар,

                                           Айнымас алмас қылыш атанғандар.

                                           Қазақтың қасиетті жігіттері,

                                           Халқына қалқан болған қаһармандар- деп, Махмұтбай Әмірұлы ағамыз жырлағандай халқымыздың әдет-ғұрпында отбасына ұл баланың келуі «Ұл туғанға күн туған» - деп ерекше оны бақыт санаған. Оның себебі қазақта отбасының жалғасы, шаңырақтың иесі ұл бала болып есептелген. Халқымыз ұл бала тәрбиесіне  ерекше көңіл бөлген. Ер баланы адамгершілікке, батылдыққа, ептілікке, имандылыққа баулыған.
«Ұлға отыз үйден тыйым, он сан үйден сын»- демекші ер жігітке айтылар сын көп, қойылар талап та жоғары болған.
 Бүгінгі ХХІ ғасыр білім мен ғылым дамыған заманда жігіттеріміздің үлкен белес асулардан көрінуі елге әкелген бақытпен тең.

             Олай болса жігіттеріміздің батырлығын, ептілігін, білімдерін, ақылдығын тамашалайық.

Жүргізуші:  Құрметті  ұстаздар,оқушылар!Қадірлі қонақтар!Бүгін бізде «Жігіт сұлтаны» атты бойына өршіл рухы бар, парасатты жігіттер сайысы өтпекші. Байқауымызды ашық деп жариялап, жігіттерімізді ортаға шақырамыз.
                                           Сөз тауып күн қылатын көңіл күйді,

                                           Колледжде  өнерімен болған сыйлы.

                                           №22 топтан шығып тұрған ,

                                           Шақырайық ортамызға Элдар ұлды-

1.№22топ студенті  Орынбасаров Эльдар
                                           Спортпенен білім жағын бір қосқан

                                           Кем қалмаған талантпенен  табысқан

                                           Қараңыздар  Ақжолымыз  ортада

                                           Тауды бұзар шын кіріссе намыстан-

2.№27 топ студенті   Ғабиден Ақжол 
                                           Біледі ол жақсы менен жаманды

                                           Өнерменен тамсандырған адамды

                                           Қошеметтеп шақырайық ортаға

                                           Талант  атты жігіт болған сабазды-

3.№32 топ студенті Оңдағанов Талант                                         
                                            Еңбексүйгіш, таудай талап бойында,

                                           Барлық істі тындыру  бар ойында.

                                            Ал кәнекей  Тамерландай жігітті,

                                           Шақыралық қошеметпен ортаға-

4.№28 топ студенті Дияров Тамерлан.
5. Жақсыларды қашанда үлгі еткен,
    Келіп тұрған сайысқа бір міндетпен.

    «21»-дің саңлақ дарабозы

  Нұрәлемді шақырамыз құрметпен.
    №28 топ студенті Аманжолов Нұрәлем.

6. Өзі пысық, өзі батыл, әрі епті,
   Бойына да жинаған бар керекті.
   Шақырайық қошеметпен ортаға

   Ұзын бойлы, сұлу Черня Олегті

№26 топ оқушысы Черня Олег.

7.
Бүгінгі байқауға қазылық ететін әділ-қазылар алқасымен таныстырып өтейік:

1. Дир.ОТІ орынбасары  Бисенғалиева Эльмира Қамешқызы
2. 
3.№ 30 топ оқушысы Рахметова Жұлдыз Өтеуқызы
Енді сайыскерлеріміз әділ қазы алқасынан жеребе алсын.
Жүргізуші:    Жігіттер, ойын арзан, күлкі қымбат, 
                         Екі түрлі нәрсе ғой сыр мен сымбат. 

                         Арзан, жалған күлмейтін, шын күлерлік, 

                        Ер табылса, жарайды қылса сұхбат,- дей отырып, 
«Жігіт сұлтаны» байқауын әдемі бір әнмен бастасақ дейміз.
Жүргізуші:     Қайсысы әнші, кім биші, 

                         Талабына қарайық. 

                          Кімдер зерек, кім жылдам, 

                         Таланттарын табайық!- деп, бүгінгі сайыстың барысымен таныстырып өтейін: 
 І кезең «Тегімді менің сұрасаң...» өзін таныстыру. 
 ІІ кезең «Сегіз қырлы,бір сырлы...» өнер сайысы.  

 ІІІ кезең  Үй тапсырмасы « Жігітке жеті өнер аз, жетпіс өнер көп емес» қолөнер сайысы. 

 ІҮ кезең «Білекті бірді жығар,білімді мыңды жығар» сұрақ –жауап сайысы .
 (Тарихи тұлғалар, ескі ұғымдар туралы сұрақтарға жауап беру) 

Ү кезең «Атадан ұлағат, анадан ғибрат» қамшы өру .
Жүргізуші: Ақыл – көрік бойларында жетеді, 

                      Әлі талай сынақтардан өтеді. 

                      Мына отырған баршаңызды өзімен
                     Тез арада таныстырып өтеді- деп, І кезең «Тегімді менің сұрасаң...»  өзін таныстыру сайысын бастайық.  Сайысқа қатысушы жігіт сұлтандары өздерін таныстырып өтеді.     Өнер қуып жігіттер өтер деймін,
                                      Бір басына өнері жетер деймін.

                                     Бәсекеге түскен алты жігіт кезектесіп,

                                     Таныстырып өздерін өтер деймін.
Жүргізуші:
«Тегімді менің сұрасаң...» атты бөлім бойынша сайыскерлеріміздің бағасын сұраймыз. 

Таныс болдық жігіттер тегіменен

Туып өскен мекені, еліменен.

Бәрі де ақын көрінеді,

Таныстырып кетті ғой төгіп өлең.

 Жүргізуші:     Парасатты ер жігіт, 

                         Ақылымен әр іс біледі. 

                         Өнерің барда жігіттер, 

                         Тоқталып сірә, іркілме. 

                         Жұрт қарасын қызығып, 

                        «Бәрекелді!» деп шіркінге,- дей отырып, сайысымыздың  ІІ кезеңі «Сегіз қырлы,бір сырлы...»  кезеңін бастаймыз.
Жүргізуші:     Ал кімнің өнері бар қаншалықты,

                         Би билеп, ал біреуі ән салыпты.

                        Сұлтандар жарысынан бәйге алуға,

                       Жігіттер аянбай – ақ жан салыпты
ІІІ кезең   Үй тапсырмасы « Жігітке жеті өнер аз, жетпіс өнер көп емес» қолөнер сайысы. 
Жүргізуші:     Жылдар – жылдар тарихтың мол беттері, 

                         Сен әкелген жақсылықтар көп тегі, 

                         Көңіліңді шат сезімге баурайды, 

                         Халқымыздың бүгінгі мен өткені. 
                         Мықты болсаң сұрақтарға жауап бер,

                         Келді кезек тапқырлықты танытар.

                         Бұл сыннан да өтсең егер сүрінбей,

                         Жүлде сенде, қуана бер, күлімде – деп
(Тарихи тұлғалар, ескі ұғымдар туралы сұрақтарға жауап беру) 
.ІҮкезең«Білекті бірді жығар,білімді мыңды жығар» сұрақ –жауап сайысы.
Сұрақтар: Асықтар арқылы жауап береді. 
1-асық. Қазақ халқының тарихында қандай хандар, батырлар, билер, шешендер өткен? 

1.Хандар: Абылай. Әбілхайыр, Тәуке, Жәңгір, т. б. 

2. Батырлар: Сыпатай, Қабанбай, Бөгенбай, Наурызбай, Кенесары, Есет, Қайдауыл, Көтібар, т. б. 

 3. Шешендер: Жиренше, Бөлтірік, т. б. 

4.Билер: Қаз дауысты Қазыбек, Төле би, Әйтеке би т. б. 
2-асық. Үш ұғым туралы сұрақтар. 

               1. Үш жүз: Ұлы, Орта, Кіші. 

              2. Үш арсыз: ұйқы, тамақ, күлкі. 

             3. Үш даусыз: мінез, кәрілік, ажал. 

3-асық. Жеті атаны атап беру. 

           1. Ата, әке, бала, немере, шөбере, шөпшек, немене. 
            2.Үш даусыз:Мінез, кәрілік, ажал

             3.Ұлттық ойын түрлерін ата?

Алтыбақан, ақсүйек, арқан тарту, сақина салу, көкпар.

4-асық. Халқымыздың бес арысы кімдер? 

              1. Міржақып Дулатов 

              2. Шәкәрім Құдайбердіұлы 

              3. Ахмет Байтұрсынұлы 

              4. Мағжан Жұмабайұлы. 

             5. Бейімбет Майлин

5-асық. Бес асыл мен бес дұшпанды ата. 

             1. Бес дұшпан мыналар: Өсек, өтірік, мақтаншақ, еріншек, бекер мал шашпақ. 

             2. Бес асыл мыналар: Талап, еңбек, терең ой, қанағат ету, рақым жасау. 
             3 .Жігіттің үш жақын жұртын ата?

             Ағайын жұрт, нағашы жұрт, қайын жұрт.

6-асық. Ұлттық ойындардың түрлерін атап шық. 
              1.Ақсүйек, асау үйрету, арқан тарту, тымпи, сақина салу т.б. 

              2.Бес қаруды ата?

               Мылтық, садақ, найза, қылыш, айбалта.

            Ат әбзелдерін ата?

              3.Ер тоқым, аткөрпе, жүген, желдік, үзеңгі, қамшы.

7-асық. Жұмбақ. 
1.Үш қазық, екі желі, тоғыз ноқта, 
Теңселіп тербеледі адам соқса. 

Шешен тіл сөзге жүйрік болғанымен 

Не пайда үндемейді адам жоқта. Домбыра
2.2008 жылы Пекин Олимпиадасында Қазақстандықтар спорттың қай түрінен алтын алды? Жүлдегерлерді ата?

Бокс – Бақыт Сәрсекбаев және ауыр атлетика – Илья Илин.
3.Қазақстан Республикасының туының авторы?

Шәкен Оңдасынұлы Ниязбеков.

Ү кезең «Атадан ұлағат, анадан ғибрат» қамшы өру
 Жүргізуші:
Құрметті өнер сүйер қауым, қадірлі қонақтар, ата-аналар!

Өздеріңізбен бірге қызықтап, өнерлерін тамашалаған сұлтандар сайысы да аяқталды. Тоқсан ауыз сөздің тобықтай түйіні тірелер болсақ «Жүйріктен жүйрік озар жарысқанда» демекші, бүгінгі сайысымыздың жеңімпазын анықтау үшін әділқазы алқасына сөз береміз.

Кімдер жүйрік, өнерпаз білейікші,

Сұлтаны деп колледждің жүрейікші.

Қазыларға тек қана әділдікті,

Ал жігіттерге сәттілік тілейікші.
«Жүзден – жүйрік» күшімен,

«Мыңнан – тұлпар» шықты шың

Жігіттердің ішінен шыққан Сұлтан мықтысын!

Құттықтайық ал енді

Сұлтан болған баланы

Өрге жүзіп өнері,

Тауға өрлесін талабы.

Қуанышты жанары,

Шоқтай болып жанады.

Әр номинация бойынша қатысушылар атақтармен марапатталады. Марапаттау:

1. Бас жүлде – «Жігіт сұлтаны»

2. «Дарынды жігіт»

3. «Сегіз қырлы, бір сырлы».

4. «Өнерпаз жігіт»

5. «парасатты жігіт»

6. «Алғыр жігіт».

7. «Шымыр жігіт».

8. «Шешен жігіт»

Жүргізуші:Бүгінгі сұлтандарымыздың, нағыз қазақ жігіттерінің  бәрі де тамаша өнер көрсетті.Бұл олардың ертеңгі үлкен сынға қадам басқан бастауы ғана.Әрқашан сыналған шақта сүрінбей, қадамдарыңа нұр жаусын дейміз! 

Өркендерің өссін, мейірлерің үстем болсын! Келесі кездескенше, күн нұрлы болсын! 

Жеңімпаздарды марапаттау. 

